
Ýene seni ýada salyp erikler
Başa gülli ýaglygyny orandy.
Bilmen, senden öwrenipmi, görüpmi,
Elin suwa sokup otyr toraňňy.
Baglar gijelige syçradyp ýagty,
Ýaşyl tütün bolanynda heserden.
Erik güllänini dünýäniň bagty,

Hemem öz myradyň saýar gezerdiň.

Adamyň birgeňsi häsiýeti bar,
Ýazyksyz bir zada öwrülip käte,
Mähri siňen adamlary ýatlaýar,
Birçak gören düýşi düşýän deý ýada.

Bu baharda ýene seni ýatlaýan,
Güllän agaç deýin, günäsiz gül deý,
Gije sansyz şemlerini otlaýar,
Gündizi geýinýär bu dogduk ülke.

Seniň bagtlydygňa ynanjym hakdyr,
Ony siller almaz, ýyldyrym urmaz.
Men bu gün yşk edip, bahara bakdym,
Başymy sypady: «Boýnuňy burma!»

Ine, onsoň şuny ýüregim syzdy,
Sen bagtly bolmanam bilermiň heý-de,
Ýogsa, bu toraňňy aýdym aýtmazdy,
Ýogsa, bu erikler çogmazdy beýle.

Mämmetnazar BABANAZAROW. Goşgular


